
Palmsondag
Sondag 24 Maart 2024 is die Sesde Lydensondag, of Palmsondag – wanneer ons Jesus se 
intog in Jerusalem herdenk.

Dit was met die viering van die Paasfees toe Pontius Pilatus die stad van die weste af binnegekom 
het. Hierdie intog vind in ’n tipiese militêre styl plaas: op ’n sierlike perd, omring deur ’n klomp 
ruiters en voetsoldate. Dis blink harnasse, skilde en helms, wapens duidelik sigbaar, en jy hoor die 
marsjerende soldate van ver af aankom – ’n indrukwekkende vertoon van mag met die doel om 
vrees aan te wakker. Die mense moes verstaan wie in beheer is.

Terselfdertyd kom Jesus van die oostekant af die stad binne en dit lyk totaal anders. Jesus ry 
die stad binne op ’n donkie, kinders waai takke, mense sing, klere word voor Hom neergegooi, 
vreugde vier hoogty en die atmosfeer is feestelik. Dadelik is dit duidelik dat ons hier met ’n ander 
tipe koninkryk te doen het – een van vrede, vreesloosheid, nederigheid en florering. Vreugde en 
verwagting is aanvoelbaar, want sonder dat ’n woord gesê hoef te word, besef die volk in daardie 
gebeure is God se verlossing op hande, Hy het gekom om te red. Dit wat daar gebeur, is vir die volk 
wat die Ou Testament uit hul kop geken het, ’n preek sonder woorde, want Jesus kies sy optrede 
doelbewus so dat die volk kan besef dat Hy en dit wat daar gebeur, die vervulling van Sagaria se 
profesie is.

En die volk wat soos soveel keer in die verlede weer onderdruk is, besef daar en dan dat die uitkoms 
hier is. Die skares verstaan onmiddellik hierdie woordelose preek van Jesus, en palmtakke word 
gewaai, klere word op die pad voor Jesus neergelê, en hulle sing hierdie langverwagte Koning die 
woorde van Psalm 118 toe: Prys Hom! Loof Hom wat in die Naam van die Here kom!

Psalm 118 is geskryf êrens in die woestyntyd van Moses en die volk (na hul bevryding uit Egipte). 
Dit word toe ook die instelling dat die volk elke jaar met die Paasfees (die herdenkingsgeleentheid 
van hul verlossing) hierdie lied sing om hulle te herinner aan God se verlossing, ingrype in mense 
se lewens en die feit dat God nie ver, verwyder en onaangeraak staan deur ons omstandighede 
nie.

Anders as mense vandag wat met die oog op die toekoms leef, het mense in daardie tyd die (eintlik 
mooi) ingesteldheid gehad om, by wyse van spreke, met die rug op die toekoms en die oog op 
die verlede die toekoms in te beweeg. Met die sekerheid van hoe God in die verlede in hul lewe 
voorsien het, het hulle die onsekerheid van die toekoms binnegegaan. En dis dan presies hierdie 
terugkyk die verlede in wat hulle in staat gestel het om te weet wat daar aan die gebeur is. So 
weerklink die hosannas op daardie Palmsondag deur die strate, want die volk het geweet in hierdie 
Man op die donkie, is God weer besig om uitkoms en redding te bring.

Maar gou het die hosannas in die strate stil geword en in Kruisig Hom! verander, omdat God 
se redding toe anders lyk as wat hulle gehoop het (hulle het gehoop op verlossing van die 
onderdrukkende regering). Daarmee saam het Jesus se intog vir die Romeine soos die begin van 
’n revolusie gevoel en dit het die Joodse leiers se woede ’n laaste keer laat opvlam – as’t ware 
was die intog die dryfveer in die kruisiging van Jesus. Niemand kon begryp hoe God se ingrype in 
Jesus sou lyk nie.

Ons, aan die anderkant van die Paasgebeure, weet wel. Ons weet dat God besig was om volmaakte 
redding en uitkoms te bewerk. Daarom kan ons hierdie Heilige Week binnegaan met eerbied in ons 
hart en op Palmsondag met oorgawe ons stem by die skares s’n voeg, en die Koning op die donkie 
loof wat ook vir ons redding, genade en vrede in elke deel van ons menswees kom bring het. My 
gebed vir jou is dat jy in hierdie Paastyd opnuut die ingrypendheid van hierdie gebeure sal beleef.

Ds Annieka Pottas, Montana

Lief en leed

 • Die volgende predikante verjaar tot 29 Maart, en word hartlik geluk gewens:

 ○ Saterdag 23 Maart: Ds FB (Bernie) Sneygans (62) (Hartebeestpoort) 
 ○ Sondag 24 Maart: Ds JM (Janine) Bevolo-Manders (53)     

 (Witfontein/Rustenburg-Tuine) 
 ○ Maandag 25 Maart: Ds BJ (Barnie) van der Walt (66) (emeritus) 
 ○ Dinsdag 26 Maart: Ds DJP (Dirk) Stoltz (79) (emeritus) 
 ○ Woensdag 27 Maart: Ds JBMH (Barry) van Schalkwyk (61) (Drie Riviere-Oos)  
 ○ Donderdag 28 Maart: Di LJ (Lorret) de Leeuw (44) (Breyten),     

 MD (Mariët) Robbertze (60) (Kempten) en    
 JJ (Jaco) van Sittert (45) (Randburg) 

 ○ Vrydag 29 Maart: Dr FJ (Frans) Boshoff (78) (emeritus/Chrissiesmeer) 

Gemeentes en bediening

 • Enige saak wat volgens die Kerkorde onder die aandag van die Moderamen gebring moet 
word, moet mev Karen Breedt (karen@nhk.co.za) asseblief teen 1 April bereik vir 12 
April se Moderamenvergadering. Geen laat sake sal in die agenda opgeneem word nie.

 • Prof RA (Rudy) Denton (emeritus/NWU-dosent) het ’n beroep ontvang na Grimbeekpark 
(deeltyds). Hy het die beroep aanvaar en word op 14 April daar bevestig. 

 • Ds MJ (Martin) Fouché (emeritus) het die beroep na Riebeeckstad (deeltyds) aanvaar en 
is op 4 Februarie daar bevestig. 

 • Ds Johan Ayres van Germiston se vorige e-posadres (johanayres@telkomsa.net) 
funksioneer geruime tyd nie meer nie. Sy huidige e-posadres is johanayres10@gmail.
com.

 • Gemeente Sannieshof het ’n nuwe skriba verkies, naamlik mnr Basjan Reinhardt, 
079 889 2424, sannieshof@nhk.co.za. Hy is ook die gemeente se sekretariële beampte, 
skriba vir registrasie en kassier.

 • Gemeente Pretoria-Noorderlig is op 3 April vanjaar 85 jaar oud (gestig 3 April 1939 as 
Pretoria-Noord, naamsverandering in 2020). ’n Gedenkdiens, gelei deur ds Arie Kuyper, 
sal op Sondag 7 April om 09:00 by Gemeente Witfontein gehou word. Belangstellendes 
word hartlik uitgenooi om die geleentheid saam te kom vier. Verversings sal ook na die 
erediens bedien word.

 • Gemeente Potchefstroom-Studente het ’n vakante voltydse werkruimte beskikbaar. 
Predikante wat belangstel om in die gemeente te dien, kan hul kontakgegewens en ’n kort CV 
voor 19 April 2024 stuur aan die skriba van die gemeente, Aubrey Golightly. Sy e-posadres 
is Aubrey.golightly@nwu.ac.za. Die kerkraad behou steeds die reg voor om ’n predikant 
te beroep wat nie van die geleentheid gebruik gemaak het om aansoek te doen nie.

Werkgeleentheid by die Sinodale Dienssentrum

PUBLIKASIEBESTUURDER/TAALVERSORGER VIR DIE NHKA

Doel van die rol
Om publikasies vir die NHKA tydig te skeduleer, te beplan, te taalversorg en beskikbaar te stel 
ten einde gebruikers in te lig, te inspireer en te ondersteun met geestelike vorming.

Doelwitte wat bereik moet word
 • Om gereelde publikasies tydig beskikbaar te stel op verskeie platforms om met die Kerk en 

die wêreld te kommunikeer.
 • Om gereelde en ad hoc-publikasies en tekste taalkundig te versorg ten einde kwaliteitmateriaal 

en -dienste te lewer.

Prof Rudy Denton

Ds Martin Fouché

 • Om inhoud vir die kerklike publikasies aan te vra en te skep.
 • Om ’n goeie verhouding met diensverskaffers te vestig en te handhaaf ten einde dienste 

tydig en effektief te lewer.
 • Om vergaderings van redaksies en die Afdeling Kerklike Kommunikasie tydig te reël, en 

agendas en notules saam te stel ten einde produksieskedules te beplan en in stand te hou.
 • Om ad hoc-vertalings op versoek te lewer om wyer kommunikasie moontlik te maak.
 • Om die fototeek op te dateer vir toeganklikheid en hergebruik.

Kwalifikasies vereis
 • BA-graad met Afrikaans, Engels en Joernalistiek, of ekwivalent.

Verdere kennis en vaardighede benodig
 • Begrip van die konteks waarbinne kerklike kommunikasie plaasvind.
 • Besondere taalvaardigheid in Afrikaans en Engels (proeflees, taalversorging, vertaling, 

teksredigering).
 • Joernalistieke ervaring.
 • Mediakennis (insluitend sosialemediaplatforms).
 • Produksieskedulering en -beplanning.
 • Vergaderingsprosedures en notulering.
 • Bestuursvaardigheid binne ’n konteks van kliëntedienslewering en spanwerk.
 • Rekenaarvaardigheid (Microsoft Office 365, Adobe Acrobat).

Werkverwante funksionele vaardighede
 • Kreatiwiteit.
 • Kommunikasie (visueel, verbaal, nie-verbaal).
 • Dryfkrag en passie.
 • Diensingesteldheid.
 • Selfdissipline, beplanning en tydsbestuur.
 • Leerbaarheid.
 • Aanpasbaarheid.
 • Analise, probleemoplossing en besluitneming.
 • Emosionele intelligensie (insluitende selfkennis, selfinsig, onderskeiding).
 • Interpersoonlike verhoudings en spanwerk.
 • Oorredingsvermoë.
 • Konflikhantering.

Sluitingsdatum vir aansoeke
8 April 2024 om 08:00
Rig navrae aan:
Ds Etienne Fourie
Voorsitter: Komitee vir Kerklike Kommunikasie
egf@global.co.za

Kerklike en ander publikasies

 • In die Maart 2024-uitgawe van Die Christelike Vrou deel ds Hannelie Botha die tema 
van die Wêreldbiddag vir Vroue uit Efesiërs 4: 1-3 soos saamgestel deur Christenvroue 
van Palestina. Ds Carel Johann de Bruin, sekretaris van die Komitee vir die Argief, 
Museum en Biblioteek, sluit die kanselklede-reeks af in Die kanselkleed (Deel 12) met die 
kanselklede in die SP Engelbrecht-museum. Mari-lizé Beukes, voorsitter van die NHSV 
Hoofbestuur, gee ons ’n kykie in die lewe van Lucia Prinsloo in Vrou van vele fasette met 
haar betrokkenheid in die kerk en NHSV tot voor haar afsterwe in Februarie 2024. Ten 
slotte sluit Sonette Benson, voorsitter NHSV Vaalrivierstreek, af met Origins – ’n Plek van 
Stilte en die unieke ervaring wat ’n paar van die NHSV Hoofbestuurslede by Origins, naby 
Lanseria, in Oktober 2023 meegemaak het as deel van die NHSV se handevat met die 
NHKA se Welstandsprogram onder leiding van dr Frikkie Labuschagne. Volg die skakel na 
ons NHSV publikasies https://nhsv.org.za/publikasies/. 

mailto:egf@global.co.za
https://eur02.safelinks.protection.outlook.com/?url=https%3A%2F%2Fnhsv.org.za%2Fpublikasies%2F&data=05%7C02%7Cproduksie%40nhk.co.za%7C219ea6e7721947d9cb6708dc46b7ced5%7C7038b565ddf142c58877599c22f69a46%7C0%7C0%7C638463002655649345%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C40000%7C%7C%7C&sdata=Y2%2F88zY2%2FhBqOa0XCokjvbzaWUYnwOtYTfa4NAoImwI%3D&reserved=0

 • Lees die 11de uitgawe van die gratis aanlyn publikasie Lalasini by https://lalasini.
co.za/om/#p=1. In sy redaksionele berig skryf dr Piet van Staden (emeritus/Worcester) 
oor die waarheid as strewe en as werklikheid. Lees ook oor Leydsdorp, langarmdans, die 
kunstenaar Cabous Myburgh, kubisme, en vele meer. Vorige uitgawes kan hier gelees 
word: Lalasini - Archive. 

’n Gedig

Getsémané
   
Die nag lê wit oor daardie stille tuin 
en torings van Jerusalem – maar
wreder as die maan oor krans en kruin
was in die slaap hul oë loom en swaar.

Alleen het Hy gekniel . . . Hy het geweet 
dat Hy verlate was . . . van hand en voet
en aangesig het in die stof sy sweet
van Hom geval soos sware druppels bloed.

“Waak één uur met My . . .” Hy het verlaas 
in doodsbenouenis voor daardie lot
as mens tot mens geroep – en was verbaas,
want onafwendbaar was die wil van God:

swart val reeds oor die vaal van grint en gruis
die skaduwee van skandepaal en kruis. 

WEG Louw
(Uit: Versamelde gedigte, 1988)

Toerusting

 • Stasies van die kruis: 25-30 Maart 
Gemeente Centurion-Oos
Napierweg 103, Lyttleton 

Die stasies van die kruis bied ons die geleentheid om in ons eie leefwêreld ’n pelgrimstog te 
onderneem en in die gees die krag van die Pase te beleef. Jy is welkom om dit saam te kom 
beleef op jou eie tyd. Dit sal sinvol wees om ’n uur of meer opsy te sit om deur die stasies 
te beweeg. Die stasies verskil jaarliks. Daar is ’n handleiding by die begin van die stasies. 

https://eur02.safelinks.protection.outlook.com/?url=https%3A%2F%2Flalasini.co.za%2Fom%2F%23p%3D1&data=05%7C01%7Cproduksie%40nhk.co.za%7C9d6fb7109a0542d9f23908db56a36a42%7C7038b565ddf142c58877599c22f69a46%7C0%7C0%7C638199032122141656%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=GgD1oroQBHqdVueCgh1GpKXzThUXq2ZC7x127x1xob8%3D&reserved=0
https://eur02.safelinks.protection.outlook.com/?url=https%3A%2F%2Flalasini.co.za%2Fom%2F%23p%3D1&data=05%7C01%7Cproduksie%40nhk.co.za%7C9d6fb7109a0542d9f23908db56a36a42%7C7038b565ddf142c58877599c22f69a46%7C0%7C0%7C638199032122141656%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=GgD1oroQBHqdVueCgh1GpKXzThUXq2ZC7x127x1xob8%3D&reserved=0
https://eur02.safelinks.protection.outlook.com/?url=https%3A%2F%2Fwww.lalasini.co.za%2FArchive%2F&data=05%7C01%7Cproduksie%40nhk.co.za%7C9d6fb7109a0542d9f23908db56a36a42%7C7038b565ddf142c58877599c22f69a46%7C0%7C0%7C638199032122141656%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000%7C%7C%7C&sdata=1%2BS7CwEz5w%2FY2MfhhKUblU08zIAlqAa%2FfAR9QmjCHnw%3D&reserved=0

Toegang is gratis. Donasies (kontant, EFT, Zapper) of onbederfbare voedsel is welkom en 
word vir barmhartigheid aangewend. 

Maandag 25 Maart 16:00-19:00 
Dinsdag 26 Maart 10:00-14:00 
Woensdag 27 Maart 10:00-12:00 en 16:00-19:00 
Donderdag 28 Maart 16:00-18:30  
Vrydag 29 Maart 10:30-13:00 
Saterdag 30 Maart 10:00-13:00 

 • 40 liedere vir die 40 dae Lydenstyd. Vanaf Woensdag 14 Februarie is daar elke dag 
’n nuwe opname van ’n gepaste kerklied waarna jy kan luister om jou meelewing tydens 
die Lydenstyd te verdiep. Die musiek is opgeneem in Gemeente Pretoria-Oos. Klik net 
hieronder en luister dag vir dag saam soos ons die pad na Golgota stap. As jy die lied-vir-
die-dag daagliks via WhatsApp wil ontvang, stuur gerus jou selnommer na 072 041 3954.
Klik hier. 

 • Mentorskap-opleiding. Op 23 en 24 April van 09:00 tot 16:00 vind ’n gratis aanlyn 
toerustingsgeleentheid plaas. Dit is vir die Kerk belangrik om te belê in die opleiding, 
groei, ondersteuning en begeleiding van predikante. Alle belangstellendes is welkom. 
Ander ampsdraers van die Kerk wat ook die opleiding wil bywoon, is baie welkom. Mentors 
wat dalk hul vaardighede weer wil opskerp – sluit gerus by ons aan! Bespreek jou plek 
by https://tidycal.com/decc/nhka-mentorskap. Vir tegniese bystand met die registrasie, 
kontak vir Daniël by esterhd@gmail.com. Ander navrae: Lisa-Mari Prinsloo 083 943 4561.

 • Sentrum vir Geloof en Gemeenskap: UP Fakulteit Teologie en Religie
Saam met Excelsus en die NHKA
Seminaar met prof Gordon Mikoski
Dinsdag 23 April 2024 van 09:00 tot 13:45 
NGK Stellastraat Brooklyn
Woensdag 24 April 2024 van 09:00 tot 13:45 
St Michaels Anglikaanse Kerk Weltevredenpark
Christian Education: Our Calling and Commission
Koste: R175
Navrae: Lance.thomas@up.ac.za

Barmhartigheid

 • Nicolene Cordier is aangestel as assistentdirekteur van Rata Maatskaplike Dienste 
vanaf 15 Maart 2024. Sy is ’n ervare maatskaplike werker met ’n hart vir mense. As jong 
afgestudeerde maatskaplike werker het sy in 2003 begin werk by Die Ondersteuningsraad 
in Klerksdorp, waarna sy tien jaar lank in diens van ’n kinder- en jeugsorgsentrum was. In 
Desember 2016 het sy teruggekeer na Rata as programbestuurder vir die Noordwes-streek.

https://www.youtube.com/playlist?list=PLkrZrFRmC891EbQEdHCRtYIQw14KPjAjB
https://eur02.safelinks.protection.outlook.com/?url=https%3A%2F%2Ftidycal.com%2Fdecc%2Fnhka-mentorskap&data=05%7C02%7Cproduksie%40nhk.co.za%7Cabfc3c152e1a48d31ce808dc48396fa9%7C7038b565ddf142c58877599c22f69a46%7C0%7C0%7C638464658731448502%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=3WWmb1RXKdfqXlgEe1T8s%2FO20eO2uYKKufBRMHnkW2k%3D&reserved=0
mailto:esterhd@gmail.com
mailto:Lance.thomas@up.ac.za
https://us02web.zoom.us/j/9427689935?pwd=d3d3K1N1cDU0a1pIZCtjSS9ZSFY4dz09

 • Machteld Postmus-behuisingskompleks vir bejaardes in Brooklyn, Pretoria, beskik oor 
die volgende:

 ○ Tweeslaapkamer-woonregeenheid beskikbaar by Frans Boshoff teen R465 400.
 ○ Eenslaapkamer-huureenheid beskikbaar by Huis MacIntosh teen R5 330 (krag ens 

uitgesluit).
Kontak mev Hannelie Fourie by 012 325 1857 x216 vir meer inligting.

 • Louis Trichardt-behuisingskompleks vir bejaardes in Danville, Pretoria, bied kamer-
geriewe met twee etes per dag teen R3 850 per maand. Vir meer inligting, kontak mev 
Yvonne Willemse of matrone Jenny Wesson by 012 386 5310.

 • Ons Tuis (Andries Marié Oosthuizen) in Parys het plek beskikbaar in die tehuise vir 
versorging van verswakte bejaardes teen R9 760 per maand. ’n Volledige versorgingsfasiliteit 
sluit in 24-uur-versorging, drie maaltye per dag en sekuriteit. Behuisingsfasiliteite teen 
R5 990 per maand is ook beskikbaar op dieselfde perseel; dit sluit drie etes en weeklikse 
wasgoed en skoonmaak van kamers in asook gratis deelname aan sosiale programme. Vir 
meer besonderhede, skakel matrone Teresa Broodryk by 056 811 2185.

 • Seniordal-aftreeoord is die eiendom van die NHKA se Gemeente Pretoria en spesialiseer 
in lewensregverkope en verhuring aan selfversorgende persone ouer as 55 jaar. Die oord 
is geleë in die veilige omgewing van Rietondale in Pretoria. Seniordal beskik oor 24-uur-
veiligheidsdienste en toegangsbeheer, en bestaan uit die volgende woonstelle:

Eenslaapkamer: R515 000
1½-slaapkamer: R520 000
Tweeslaapkamer: R560 000

Kontak Salomie Stolz by 012 329 4313 of 083 308 0520 (08:00-12:00) vir meer inligting.

 • Herfsakker Selfsorg-aftreeoord in Groblersdal: Behuising beskikbaar vir persone ouer 
as 60. Geen versorging beskikbaar nie, persone moet selfversorgend wees. Geen etes 
word voorsien nie. Eie tuin. Tariewe is per vierkante meter en verskil van huis tot huis. 
Deposito van twee maande huur betaalbaar. Vir meer besonderhede, skakel Frik Rossouw 
by 082 830 6591.

 • Belfast Rusoord bied onder meer 24-uur mediese versorging, CCTV, 24-uur-
toegangsbeheer, drie gebalanseerde maaltye per dag, en aktiwiteite vir elkeen. Daar is 
fasiliteite vir semiversorging, verswakte bejaardes, en woonstelle vir selfversorging. Kontak 
Riana de Villiers by 013 253 31211 / 063 663 7449 / manager@belfastrusoord.co.za vir 
meer inligting en tariewe.

 • Athalia Uitreik in Bloemfontein bied verblyf vir en versorging van bejaardes en persone 
met gestremdhede. Daar is enkel- en deelkamergeriewe in ’n huislike atmosfeer, verblyf 
met drie etes ingesluit, verblyf sonder versorging, en 24-uur-versorging. Navrae: 079 826 
6363 / 084 023 0315 / 051 522 6089 / navrae@athalia.co.za / www.athalia.co.za.

Fondsinsamelings

 • Oornagfasiliteite: Seniordal. Seniordal beskik oor oornagfasiliteite vir persone wat 
vergaderings of kongresse moet bywoon, of wat dokters moet besoek, of verblyf benodig 
vir familie van persone wat in die hospitaal is. Daar is veilige parkering en 24-uur-sekuriteit. 
Vir navrae oor tariewe en vir besprekings, kontak Salomie Stolz gedurende kantoorure 
08:00-12:00 by 012 329 4318, of na ure by 083 308 0520.

Studentesake

 • Studentebehuising. Gemeente Stellenbosch kan veilige behuising op die kerkterrein 
en op die kampus aan studente verskaf. Dit bestaan uit óf enkelkamers met gedeelde 
fasiliteite, óf eenmenswoonstelle. Skakel dr Chris le Roux by 079 495 3239 of stuur ’n e-pos 
na stellenbosch@nhk.co.za vir meer inligting.

mailto:manager@belfastrusoord.co.za
mailto:navrae@athalia.co.za
http://www.athalia.co.za
mailto:stellenbosch@nhk.co.za

 • Studentebehuising. Gemeente Philadelphia verskaf aan studente veilige behuising by 
Fleur de Lis op die kerkterrein. Dit bestaan uit enkelkamers met gedeelde fasiliteite. Die 
behuising is binne stapafstand van die kampus en winkelsentrums. Skakel dr Sanrie de 
Beer by 083 226 1866 of stuur ’n e-pos na nhkphiladelphia@gmail.com vir meer inligting.

Betaalde advertensies in hierdie nuusbrief

Advertensies waarvan ’n private individu of instansie die begunstigde is, of waarin ’n 
gemeente ’n projek prominent wil bekendstel, kan in hierdie nuusbrief geplaas word. 
(Tekskennisgewings van gemeentes is gratis.) Indien ’n jpg-weergawe van die advertensie 
voorsien word, moet dit 15,5 cm breed x 6,5 cm hoog wees, resolusie 1878 x 815 pixels, 
150-300 dpi.

Stuur die voorgestelde teks van nie meer nie as 75 woorde met of sonder eenvoudige 
grafika of ’n foto saam met die bewys van betaling aan mev Tessa Oppermann, per e-pos na 
produksie@nhk.co.za. GEEN advertensie sal geplaas word sonder die betalingsbewys nie. 

Die teks en bewys van betaling moet mev Oppermann bereik teen 16:00 op die Maandag 
voor die betrokke uitgawe se verskyning. Blitspos word normaalweg die Woensdagoggend 
afgehandel en teen die middag op die webblad gelaai. Indien die plasing meer as een keer 
moet geskied, moet aangedui word op watter datums dit moet verskyn, met betaling vooruit vir 
al die beoogde plasings. 

Die koste is R250 per plasing (BTW ingesluit). Die verskuldigde bedrag moet uitgemaak 
word aan die Raad van Finansies, ABSA tjekrekening nommer 020-000-287, takkode 632-005, 
verwysing: u naam + Blitspos. Neem kennis dat die redaksie in uitsonderlike gevalle 
mag besluit om ’n advertensie nie te plaas nie en die adverteerder se geld terug te 
betaal.

Dr Johan van Staden
Ds Etienne Fourie en dr Annelie Botha
Mev Tessa Oppermann
Mnr Hugo van Niekerk

Redakteur:
Subredakteurs:
Koördineerder:

Uitlegkunstenaar:

Gebed vir Palmsondag

Liefdevolle Vader, 
vul ons harte met blydskap 
terwyl ons hosanna uitroep,

terwyl ons Jesus met palmtakke
as Koning verwelkom,

en terwyl ons ons verwagtinge vier
noudat die Paasverhaal ontvou.

Dan, wanneer Jesus se reis na Goeie Vrydag vorder, 
laat ons besef dat U by ons is

wanneer die viering omsit in hartseer.
Gee ons die geloof wat ons nodig het 
om U te kan volg op weg na die kruis,

en uiteindelik so op pad na lewe.
Amen.

 facebook.com/thechurchofengland/photos

(Afrikaanse verwerking: Tessa Oppermann)

